6 ta’ Awwissu

IT-TRASFIGURAZZJONI TAL-MULEJ

FESTA

IS-SEJHA GHAT-TIFHIR ‘L ALLA

V/. Mulej, iftahli xufftejja.
R/. U fommi jxandar it-tithir tieghek.

Salm 94 (95)
Ant. II-Mulej hu s-Sultan il-kbir tal-glorja: ejjew nadurawh.

Ejjew, ha nfahhru bl-hena I-Mulej,

ha nghajjtu bil-ferh lill-blata tas-salvazzjoni taghna!
Nersqu quddiemu b'ghana ta' radd il-hajr,

nghannulu b'ghajat ta' ferh.

Ant. 1I-Mulej hu s-Sultan il-kbir tal-glorja: ejjew nadurawh.

Ghax Alla kbir hu I-Mulej,

sultan kbir fuq I-allat kollha.
F'idejh huma qighan l-art,

tieghu huma qcacet I-gholjiet.
Tieghu I-bahar, ghax hu ghamlu;

tieghu l-art, ghax b'idejh saret.

Ant. 11-Mulej hu s-Sultan il-kbir tal-glorja: ejjew nadurawh.

Ejjew inqimuh u ninxtehtu quddiemu,

gharkubbtejna quddiem il-Mulej li halagna!
Ghaliex hu Alla taghna,

u ahna I-poplu tal-mergha tieghu u n-naghag tieghu.

Ant. 11-Mulej hu s-Sultan il-kbir tal-glorja: ejjew nadurawh.



M'hux li kontu llum tisimghu lehnu!

"La twebbsux qalbkom bhal fMeriba,
bhal dakinhar fMassa, fid-dezert,

meta garrbuni u ttantawni missirijietkom,
ghalkemm raw dak 1i jien ghamilt.

Ant. 1I-Mulej hu s-Sultan il-kbir tal-glorja: ejjew nadurawh.

Ghal erbghin sena domt nistmellu dan in-nisel;
u jien ghedt: 'Qalbu mhassra dan il-poplu,
u trigati ma jaghrfux.'

Ghalhekk hlift fl-ghadab tieghi:
Ma jidhlux fil-mistrieh tieghi!"

Ant. II-Mulej hu s-Sultan il-kbir tal-glorja: ejjew nadurawh.

Glorja lill-Missier, u lill-1ben, u lill-Ispirtu s-Santu.
Kif kien mill-bidu, issa u dejjem,
U jibga’ ghal dejjem ta’ dejjem. Ammen.

Ant. 1I-Mulej hu s-Sultan il-kbir tal-glorja: ejjew nadurawh.



UFFICCJU TAL-QARI

V/. O Alla, ejja ehlisni.
R/. Mulej, fittex ghinni.

Glorja lill-Missier, u lill-1ben, u lill-Ispirtu s-Santu.
Kif kien mill-bidu, issa u dejjem,
u jibga’ ghal dejjem ta’ dejjem. Ammen. Hallelujah.

INNU

Fuq it-Tabor, f"dawl ta’ 1-ghageb,
Kristu wriena I-glorja kbira

li ghad jilbsu l-ulied t’Alla,

Kif bis-shih tittama 1-Knisja.

Hemm, quddiem it-tliet dixxipli,
deher Mose flimkien m’Elija,
ma’ Gesu jitkellmu w jghidu
fuq il-mewt li kellu jbati.

Zmien il-grazzja jixhed sebhu,
tixhdu I-1igi w il-profeti;

u I-Missier ukoll mis-shaba
semma lehnu w xandar ‘I Ibnu.

B’din id-dehra hekk glorjuza
Kristu ghogbu llum jurina
il-gieh kbir ta’ kull min jemmen
u jircievi l-adozzjoni.

Il-misteru ta’ did-dehra
jimla ‘1 qalbna b’ ferh tas-sema,
hekk 1i Isienna jinfexx f’ ghanja
ta’ tifhir lil Alla Sidna.

Missier twajjeb, tina I-grazzja
li naraw fid-dawl tal-glorja
lilek, ‘1 Ibnek u ‘I Ispirtu,



tliet Persuni f” Alla wiehed. Ammen.

SALMODIJA
Ant. 1: Jum wiehed fit-tempju tieghek ahjar minn elf jum f’post iehor.
Salm 83 (84)

Kemm hi ghaziza d-dar tieghek, *
Mulej ta' I-ezeréti!
Tixxennaq u tinfena ruhi ghat-tempju tal-Mulej; *
nghanni ferhan b'ruhi u gismi lil Alla 1-haj.
Sa I-ghasfur isib fejn jghammar, *
u l-huttafa ssib il-bejta hdejn 1-artali tieghek;
hemm hi tqieghed iz-zghar taghha, *
Mulej ta' I-ezercti, Sultan u Alla tieghi!

Henjin dawk 1i jghammru f'darek; *
huma jfahhruk ghal dejjem.

Henjin dawk li jsibu fik il-qawwa taghhom, *
11 ghandhom ghal qalbhom
il-pellegrinagg ghat-tempju.

Huma u ghaddejja minn wied niexef, {
ibiddluh fnixxiegha ta' ilma; *
U X-xita bikrija tbiddlu f'ghadajjar.
Jimxu minn belt ghal belt, *
sa ma jidhru quddiem Alla f'Sijon.

Mulej, Alla ta' I-ezer¢ti, isma' talb tieghi; *
aghti widen, Alla ta' Gakobb.
Hares, o Alla, lejn it-tarka taghna, *
hares lejn is-sultan, il-midluk tieghek.
Ghax jum wiehed fit-tempju tieghek *
ahjar minn elf jum f'post iehor;
ahjar noqghod fuq I-ghatba ta' dar Alla tieghi *
milli nghammar fit-tined tal-hziena.

Ghax xemx u tarka 1-Mulej Alla, *



hniena u gieh hu jaghti lilna.
Ebda gid ma jichad il-Mulej *

lil min jimxi bis-sewwa.
Mulej ta' I-ezercti, *

hieni I-bniedem i jittama fik!
Glorja.

Ant. 1: Jum wiehed fit-tempju tieghek ahjar minn elf jum f’post iehor.
Ant. 2: Ifegg id-dawl fuq il-gust, u 1-hena ghal galb in-nies sewwa, hallelujah.

Salm 96(97)

[1-Mulej isaltan!
Ha taqbez 1-art bil-ferh, *
u jifirhu I-hafna gzejjer!
Shab u dlam hemm madwaru; *
Is-sewwa u I-haqq is-sisien tat-tron tieghu.
In-nar jimxi quddiemu, *
u jeqred madwaru I-ghedewwa tieghu.
Il-beraq tieghu jdawwal id-dinja; *
tara dan l-art u titrieghed.
Bhax-xama' jdubu I-muntanji quddiem il-Mulej, *
quddiem is-Sid ta' I-art kollha.
Ixandru s-smewwiet il-gustizzja tieghu; *
jaraw il-popli kollha s-sebh tieghu.

Jinfixlu dawk kollha li jgimu I-idoli, ¥

li jiftahru bix-xbihat fiergha taghhom; *

u quddiemu jinxtehtu l-allat kollha.
Tisma' dan u tifrah Sijon, T

jagbzu bil-ferh I-ibliet ta' Guda, *

minhabba I-gustizzja tieghek, Mule;.
Ghax int, Mulej, inti 1-Gholi,

Il fug mill-art kollha, *

oghla hafna mill-allat.

[hobb il-Mulej lil min jobghod il-hazen, T
ihares il-hajja ta' hbiebu, *
jehlishom minn idejn il-hziena.



Ifegg id-dawl fuq il-gust, *

u I-hena ghal galb in-nies sewwa.
Ifirhu, gusti, fil-Mulej, *

u fahhru l-isem gqaddis tieghu.
Glorja.

Ant. 2: Ifegg id-dawl fuq il-gust, u 1-hena ghal galb in-nies sewwa, hallelujah.
Ant. 3: Ghollu bit-tithir lill-Mulej, Alla taghna, u nxtehtu quddiem 1-gholja
mqgaddsa tieghu.

Salm 98 (99)

[1-Mulej isaltan; jitkexkxu I-gnus! *
Fuq il-kerubini t-tron tieghu; ha tithezhez 1-art!
Kbir il-Mulej f'Sijon; *
hu jahkem fuq il-popli kollha.
Ha jfahhru ismek, kbir u tal-biza', *
ghax hu gaddis u qawwi.
Int sultan 1i thobb il-gustizzja
u waqgaft is-sewwa; *
id-dritt u s-sewwa taghmel ma' Gakobb.

Ghollu bit-tithir lill-Mulej, Alla taghna, *
inxtehtu quddiem mirfes riglejh, ghax hu gaddis!

Mose u Aron fost il-gassisin tieghu, T
u Samwel fost dawk li jsejjhu ismu, *
kienu jsejjhu 1-Mulej, u hu jwegibhom.
F'kolonna ta' shab kien jitkellem maghhom; *
kienu jharsu I-precetti u I-1igi li tahom.
Mulej, Alla taghna, inti smajthom;
int Alla li taghder kont ghalihom; *
izda thallast ta' I-imgiba hazina taghhom.

Ghollu bit-tithir lill-Mulej, Alla taghna, T
u inxtehtu quddiem I-gholja mqgaddsa tieghu; *
ghax gaddis hu I-Mulej, Alla taghna!

Glorja.



Ant. 3: Ghollu bit-tithir lill-Mulej, Alla taghna, u nxtehtu quddiem 1-gholja
mqgaddsa tieghu.

V/. F’kolonna ta’ shab kien jitkellem maghhom.
R/. Kienu jharsu I-precetti tieghu.

LEZZJONI 1
Qari mit-Tieni Ittra ta’ San Pawl Appostlu lill-Korintin 2 Kor 3:7-4:6
Kristu jxerred id-dawl tal-glorja tal-patt il-gdid

Huti : jekk il-ministeru tal-mewt imnaggax fil-gebel kien hekk imdawwal
bil-glorja 1i wlied Izrael ma setghux izommu ghajnejhom f'wic¢ Mose
minhabba fid-dija ta' wic¢¢u - u din ma kinitx ghal dejjem - kemm aktar ikun
imdawwal bil-glorja I-ministeru ta' I-Ispirtu! Jekk il-ministeru tal-kundanna
kien imdawwal bil-glorja, kemm aktar jiddi bil-glorja I-ministeru tal-
gustifikazzjoni! Anzi, minn dagshekk, dak li darba kellu I-glorja ma kellu
glorja xejn hdejn il-kobor bla gjies tal-glorja ta' issa. Jekk kien imdawwal bil-
glorja I-ministeru li kellu jghaddi, kemm aktar hu mdawwal bil-glorja dak li
ghandu jibga'!

Meta ghandna din it-tama ahna naghmlu tassew il-galb, u ma naghmlux
bhal Mosg, li xehet velu fuq wic¢cu biex ulied Izrael ma jzommux ghajnejhom
fuqg it-tmiem ta' dak li kellu jghaddi u jigi fix-xejn. Mohhhom iddallam u sal-
gurnata ta' llum dak I-istess velu ghadu fughom waqt il-gari tal-kotba tal-Patt
il-Qadim; ma jitnehhiex, ghax permezz ta' Kristu biss jitnehha. Sa llum stess,
kull meta jagraw il-ligi ta' Mosé hemm velu fuq qalbhom; dan il-velu jitnehha
meta jergghu lura lejn il-Mulej. Ghax il-Mulej huwa I-Ispirtu, u fejn hemm I-
Ispirtu tal-Mulej hemm il-helsien. Ahna lkoll, 1i b'wi¢¢na mikxuf nirriflettu 1-
glorja tal-Mulej, geghdin ninbidlu fl-istess xbicha minn glorja ghal glorja
skond ma jaghtina 1-Mulej, li hu Spirtu.

La darba ghall-hniena ta' Alla ahna ghandna dan il-ministeru, ma
naqtghux galbna; imma nwarrbu kull habi u ghajb; u la nimxu bil-gerq u
lanqas nghawwgu I-kelma ta' Alla, izda nuru l-verita kollha u nhallu 1-kuxjenza
ta' kull bniedem tiggudikana hi quddiem Alla.

Jekk imbaghad 1-Evangelju taghna jibga' mistur ghal dawk i
jintilfu; dawk li l-alla ta' din id-dinja dallmilhom il-mohh taghhom nieqes mill-
fidi, biex ma jarawx jiddi d-dawl ta' I-Evangelju glorjuz ta' Kristu, li hu xbieha
ta' Alla. Ghax ahna lil Gesu Kristu 1-Mulej geghdin inxandru, u mhux lilna



nfusna ; ahna ma ahniex hlief qaddejja taghkom minhabba Gesu Kristu. Dak
Alla 1i qal, ‘Ha jiddi d-dawl mid-dlam’, dak hu li idda fi qlubna biex jaghtina
d-dawl tat-taghrif tas-sebh ta’ Alla, 1i jidher fil-wic¢ ta’ Kristu.

RESPONSORJU 1 Gw 3:1.2b

R/. Araw b’liema mhabba habbna 1-Missier: * Nistghu nissejjhu wlied Alla, u
tassew ahna.

V/. Nafu li, meta hu jidher, ahna nkunu bhalu, ghax narawh kif inhu. * Nistghu
nissejjhu wlied Alla, u tassew ahna.

LEZZJONI 11

Qari minn Diskorsi ta’ 1-isqof Anastasju tas-Sinaj f’jum it-Trasfigurazzjoni tal-
Mulej

Hu sew li ahna hawn

Gesu gharraf lid-dixxipli tieghu b’dan il-misteru fuq it-Tabor: huwa u miexi
maghhom, kellimhom fuq is-Saltna tas-Smewwiet u fuq it-tieni migja tieghu fil-
glorja. Huma setghu ma fehmux bizzejjed dak li qalilhom fuq is-Saltna tas-
Smewwiet, ghalhekk, biex ikunu zguri ghal kollox f’qalbhom fuq dak li qalilhom,
fuq it-Tabor deher quddiemhom f’dehra ta’ 1-ghageb, biex jaghtihom hjiel tad-
dehra tal-glorja fis-Saltna tas-Smewwiet, u hekk minn dak li raw setghu jaslu biex
jemmnu f’dak li kellu jsehh ghal li gej. Qisu ried jghidilhom: “Biex iz-zmien li
ghad irid jghaddi ma jgibx fikom nuqqas ta’ fidi, minn issa stess tassew
nghidilkom, li hawn xi whud minn dawk li geghdin hawn, li ma jgarrbux il-mewt
gabel ma jaraw Bin il-bniedem gej fil-glorja ta’ Missieru.

L-Evangelista, biex juri li Kristu kellu s-setgha li jaghmel dan, Zied jghid Sitt
ijiem wara, Gesu ha mieghu lil Pietru u ‘I Gakbu u ‘1 huh Gwanni wehidhom,
tellaghhom fuq muntanja gholja, u tbiddel quddiemhom. Wicéu sar jiddi bhax-
xemx, u lbiesu sar abjad bhas-silg. U dehrulhom Mosé u Elija jithaddtu mieghu.

Dan hu I-miraklu li tfakkar il-festa ta’ llum, dan hu I-misteru tas-salvazzjoni
li sehh issa fuq il-muntanja, u ahna ngbarna hawn flimkien biex ni¢¢elebraw kemm
il-mewt ta’ Kristu u kemm il-glorifikazzjoni tieghu. Ejjew mela nkunu mhejjija
biex nisimghu I-lehen gaddis ta’ Alla gej mis-sema, li ged isejjhilna mill-gholi tal-
muntanja, biex, flimkien ma’ dawk li 1-Mulej ghazel minn fost id-dixxipli li
ghazillu Alla, naslu biex nifhmu I-gholi ta’ dan il-misteru ta’ I-ghageb.

Lejn din il-muntanja ghandna nhaffu — u dan nghidu bil-kuragg kollu — bhal
Gesu, li fis-sema, fejn mar gabilna, hu I-mexxej taghna; hemm fuq mieghu, bl-

ghajnejn ta’ ruhna jiddu, imgeddin b’xi mod fis-sura ta’ ruhna, ahna nsiru nixbhubh,
u bhalu ninbidlu bla heda, ghax, imhejjija dejjem ghal glorja aqwa, ahna msehbin
fin-natura tieghu ta’ Alla.

Lejn din il-muntanja nigru qalbna qawwija u ferhanin nidhlu ‘1 gewwa fis-
shaba, gisna Mosé u Elija, jew Gakbu u Gwanni. Ha nkunu bhal San Pietru, kollu
medhi fid-dehra tal-glorja ta’ Alla, trasfigurat minn dik it-Trasfigurazzjoni ta’ 1-
ghageb, maqtugh mid-dinja, u merfugh mill-art. Bhalu nhallu 1-gisem, nitbieghdu
mid-dinja, induru lejn min halagna, lejn dak li San Pietru, mitluf minn sensih
f’hena bla qjies, mar jghidlu: Kemm hu sew li ahna hawn.

U tassew, Pietru, kemm hu sew li akina hawn ma’ Gesu, kemm hu sew li
nibqghu hawn ghal dejjem. X ’hemm aqwa, x’hemm aktar ta’ hena, x’hemm ahjar
milli tkun dejjem ma’ Alla, tkun tixbhu, timxi fid-dija tad-dawl tieghu? Iva, kull
wiehed minna, kull min ghandu lil Alla fih, kull min sar xebh ma’ Alla, bil-ferh
kollu jista’ jghid: Kemm hu sew li ahina hawn fejn kollox jiddi, fejn ma hawnx hlief
ferh u hena u gost u pjacir, fejn il-qalb hi f’sikkitha fis-sliem u l-paci, fejn naraw lil
(Kristu) Alla. Hawn ahna nghammru, u meta nidhlu nghidu: F’din id-dar illum
dahlet is-salvazzjoni; hawn ma’ Kristu jinsabu tezori bla gjies ta’ 1-ghana ta’
dejjem, hawn jinsab il-bidu u d-dehra gisu f’mera taz-zminijiet li ghad iridu jigu.

RESPONSORJU ara Mt 17:2. 3; ara Lq 9:32. 34

R/. Wicé Gesu sar jiddi bhax-xemx; * U d-dixxipli staghgbu kif raw il-glorja
tieghu, u mtlew bil-biza’.

V/. U dehrulhom Mos¢ u Elija jithaddtu mieghu. * U d-dixxipli staghgbu kif raw
il-glorja tieghu, u mtlew bil-biza’.

INNU LILEK, O ALLA, INFAHHRU.

Lilek, o Alla, infahhru: * lilek b’Mulej nistgarru.
Lilek Missier ta’ dejjem, * id-dinja kollha tgimek.
Lilek I-angli kollha, *

Lilek is-smewwiet u I-qawwiet kollha taghhom,
Lilek il-kerubini u s-serafini *

Ixandruk bla heda:

Qaddis, * Qaddis, * Qaddis *
[I-Mulej Alla ta’ 1-ezercti.
Is-smewwiet u l-art mimlija *
bil-kobor tas-sebh tieghek.
Lilek tfahhar *



ll-gemgha glorjuza ta’ 1-Appostli.
Lilek ifahhar *

I-ghadd sabih tal-Profeti.
Lilek ifahhru *

il-gtajja’ tal-martri rebbieha kollhom bjuda.
Mad-dinja kollha * il-Knisja mgaddsa tistqarr fik:
il-Missier * ta” kobor bla gjies
I-Iben tieghek miqjum, * veru u wahdieni
u I-Ispirtu s-Santu, * id-Difensur

Kristu, * inti s-Sultan glorjuz.
Inti minn dejjem * Bin il-Missier.
Int, biex tehles lill-bniedem, *
ma stmerrejtx tinzel £ gufta’ Vergni.
Int hrigt rebbieh fuq is-setgha tal-mewt, *
u ftaht is-saltna tas-smewwiet ghal min jemmen.
Int qieghed fil-leminija ta’ Alla, *
fis-sebh tal-Missier.
Ahna nemmnu *
11 int ghad terga’ tigi bhala mhallef.
Nitolbuk ghalhekk li tghin lill-qaddejja tieghek, *
li int fdejt b’demmek il-ghaziz.
Aghmel li nissiehbu mal-qaddisin tieghek *
fil-glorja ta’ dejjem.

Salva lill-poplu tieghek, Mulej, *
bierek lill-wirt tieghek.
Kun ir-raghaj taghhom, *
erfaghhom ghal dejjem.
Minn jum ghall-iehor * ahna nberkuk;
u nfahhru ismek ghal dejjem, *
u ghal dejjem ta’ dejjem.
Aghmel, Mulej, 1i llum *
inharsu ruhna minn kull dnub.
Henn ghalina, Mulej, * henn ghalina.
Ha tkun fugna, Mule;j, it-tjieba tieghek, *
kif fik hi t-tama taghna.
Fik, Mulej, jien nistkenn: *
ma jkolli gatt ghax ninfixel.

TALBA

O Alla, fit-Trasfigurazzjoni glorjuza ta’ Ibnek il-wahdieni int sahhaht il-
misteri tal-fidi bix-xhieda ta’ missirijietna, u b’mod ta’ l-ghageb urejt minn qabel
kif ahna konna se nsiru tassew ulied adottivi tieghek: aghmel 1i ahna, qaddejja
tieghek, nisimghu lehen Ibnek il-ghaziz biex jisthoqqilna nsiru werrieta mieghu,
Ibnek Gesu Kristu Sidna, li mieghek jghix u jsaltan flimkien ma’ I-Ispirtu s-Santu,
Alla, ghal dejjem ta’ dejjem. Ammen.

Inbierku I-Mulej.
R/. Inroddu hajr lil Alla.

11



IT-TIFHIR TA’ SBIH IL-JUM

V/. O Alla, ejja ehlisni.
R/. Mulej, fittex ghinni.
Glorja. Kif kien mill-bidu. Hallelujah.

INNU

O Gesu, tifkirtek helwa

timla ‘1 qalbna b’ferh is-sema;
1zda ohla wisq mill-ghasel

hi I-prezenza tieghek fostna.

Jekk inlissnu jew nisimghu

I-isem tieghek Gesu twajjeb,

jekk indawwru hsiebna fuqu,
dlonk kull ghaxga ngarrbu f’ruhna.

Int il-hena tal-qalb taghna,

ghajn tas-sewwa, dawl ta’ ruhna;
int1 tisboq kull ferh iehor

u kull xewqa ta’ did-dinja.

Meta tigi zzur lil qalbna,
dawl is-sewwa jiddi fugha,
il-frughat 1i jghidu tmaqdar,
u titheggeg b’nar 1-imhabba.

Xerred fugna I-mahfra tieghek,
biex nghozzuk, Gesu, fuq kollox;
u mexxina lejk bil-heffa,

sa narawk fil-glorja tieghek.

Infahhruk, Gesu, Bin Alla

ghaxqa w ghozza ta’ Missierek,

li bl-Ispirtu wriek lid-dinja

bhala d-dija tas-sebh tieghu. Ammen.

SALMODIJA

Ant. 1: Ilum fug il-muntanja wi¢¢ il-Mulej Gesu Kristu sar jiddi bhax-xemx, u
Ibiesu sar abjad bhas-silg.
Salm 62 (63), 2-9

Alla, Alla tieghi int; *
lilek herqan infittex.
Ruhi bilghatx ghalik, f
ghalik imxennaq jiena, *
bhal art niexfa, mahruqa, bla ilma.
Ghalhekk gejt narak fit-tempju mgaddes tieghek, *
biex nitghaxxaq bis-setgha u I-glorja tieghek.
Ghax it-tjieba tieghek ahjar mill-hajja, *
xufftejja jxandru t-tithir tieghek.

Ghalhekk inbierkek tul hajti kollha; *

ngholli jdejja u nsejjah ismek.
Bhal b’ikel mill-ahjar li jsemmen nimtela, *

u jghannilek fommi b’xufftejn ferrieha,
meta, mimdud fuq friexi, fik niftakar, *

u nahseb fuqek fis-sahriet tal-lejl.
Ghax int kont ghajnuna ghalija, *

ghad-dell ta’ gwenhajk nghanni bil-ferh.
Mieghek tinghaqgad ruhi, *

int twezinni bil-leminija tieghek.
Glorja.

Ant. 1: [llum fuq il-muntanja wi¢¢ il-Mulej Gesu Kristu sar jiddi bhax-xemx, u
Ibiesu sar abjad bhas-silg.

Ant. 2: Illum il-Mulej tbiddel u lehen il-Missier tah xhieda; Mose u Elija dehru fil-
glorja jithaddtu fuq it-tmiem ta’ hajtu.

Kantiku (Dan 3,57-88.56)

Bierku, ghemejjel kollha tal-Mulej, il-Mulej, *
fahhruh u gholluh ghal dejjem.

Bierku, angli tal-Mulej, il-Mulej; *
bierku, smewwiet, il-Mulej.

Bierku, ilmijiet kollha ta’ fuq is-sema, il-Mulej; *

bierku, setghat kollha, il-Mulej.
Bierku, xemx u gqamar, il-Mulej; *
bierku, kwiekeb tas-sema, il-Mulej.

Bierku, xita u nida kollha, il-Mulej; *
bierku, irjich kollha, il-Mulej.
Bierku, nar u shana, il-Mulej; *
bierku, bard u ksieh, il-Mulej.
Bierku, nida u borra, il-Mulej; *
bierku, silg u bard, il-Mulej.
Bierku, glata u silg, il-Mulej; *
bierku, iljieli u granet, il-Mulej.
Bierku, dawl u dlam, il-Mulej; *
bierku, beraq u shab, il-Mulej.

Ha tbierek 1-art il-Mulej, *
ha tfahhru u tghollih ghal dejjem.
Bierku, muntanji u gholjiet, il-Mulej; *
bierku, kull ma jinbet fl-art, il-Mulej.
Bierku, ghejun, il-Mulej; *
bierku, ibhra u xmajjar, il-Mulej.
bierku, tjur kollha ta’ 1-ajru, il-Mulej.
Bierku, bhejjem u mrichel kollha, il-Mulej; *
bierku, ulied il-bnedmin, il-Mulej.

Bierek, Izrael, il-Mulej, *
fahhruh u gholluh ghal dejjem.
Bierku, gassisin tal-Mulej, il-Mulej; *
bierku gaddejja tal-Mulej, il-Mulej.
Bierku, spirti u rwieh tal-gusti, il-Mulej; *
bierku, qaddisin u intom ta’ galb umli, il-Mulej.
Bierku, Hananija, Ghazarija u Misael, il-Mulej, *
fahhruh u gholluh ghal dejjem.
Inbierku I-Missier u I-1ben u I-Ispirtu s-Santu; *
infahhruh u ngholluh ghal dejjem.
Imbierek int, Mulej, fil-wisa’ kollu tas-sema, *
ta’ min jghollik u jsebbhek fuq kollox ghal dejjem.

Fl-ahhar ta’ dan il-kantiku I-Glorja ma tinghadx.

Ant. 2: Illum il-Mulej tbiddel u lehen il-Missier tah xhieda; Mose u Elija dehru fil-
glorja jithaddtu fuq it-tmiem ta’ hajtu.
Ant. 3: Mose tana I-ligi, u Elija 1-profezija; huma dehru jiddu fil-glorja fuq il-
muntanja jithaddtu ma’ Ges.

Salm 149

Ghannu lill-Mulej ghanja gdida: *
fil-gemgha ta’ hbiebu t-tifhir tieghu
Ha jifrah Izrael bil-Hallieq tieghu, *
u jithennew ulied Sijon bis-sultan taghhom
Ha jfahhru biz-zfin I-isem tieghu, *
bid-daqq tat-tanbur u tac-cetra!
Ghax il-Mulej jitghaxxaq bil-poplu tieghu, *
u jsebbah lill-fgajrin bir-rebha.

Bil-glorja jithennew hbiebu, *
u jagbzu bil-ferh fuq friexhom!
It-tithir ta’ Alla jkun fuq fommhom, *
u sjuf b’zewgt ixfar f’idejhom,
biex jistghu jithallsu mill-gnus, *
u jaghtu I-kastig lill-popli,
jorbtu bil-ktajjen is-slaten taghhom, *
bi rbit tal-hadid il-kbarat taghhom,
jaghmlu minnhom il-hagqg miktub ghalihom: *
dan hu gieh ghall-hbieb tieghu kollha.
Glorja.

Ant. 3: Mose tana I-ligi, u Elija 1-profezija; huma dehru jiddu fil-glorja fuq il-
muntanja jithaddtu ma’ Ges.

LEZZJONI QASIRA Apok 21:10. 23

L-anglu hadni fl-Ispirtu fuq muntanja kbira u gholja, wrieni 1-belt il-gaddisa,
Gerusalemm, niezla mis-sema minghand Alla. U I-belt ma tehtieg la xemx u lanqas
gamar bex idawwluha, ghax biex idawwalha ghandha s-sebh ta’ Alla, u l-musbieh
taghha 1-Haruf.

RESPONSORJU QASIR

R/. Bis-sebh u I-gmiel, Mulej, zejjintu. * Hallelujah, hallelujah. Bis-sebh.

V/. Fuq I-ghemejjel kollha ta’ jdejk qeghedtu. * Hallelujah, hallelujah. Glorja. Bis-
sebh

Ant. tal-kantiku ta’ Zakkarija:
Minn gos-shaba nstema’ lehen jghid: Dan hu Ibni 1-ghaziz, i fih sibt 1-
ghaxqa tieghi; isimghu lilu.

Imbierek il-Mulej, Alla ta’ Izrael, *
ghaliex gie jzur u jifdi I-poplu tieghu,
u waqgaf ghalina qawwa ta’ salvazzjoni *
f’dar David, qaddej tieghu,
bhalma kien wieghed fl-imghoddi *
b’fomm il-profeti gaddisin tieghu,
biex isalvana mill-ghedewwa taghna *
u minn idejn dawk kollha li joboghduna.
B’hekk juri hniena ma’ missirijietna, *
u jiftakar fil-patt gaddis tieghu,
fil-halfa 1i halef lil Abraham missierna, *
11 jaghtina
11, mehlusin minn idejn I-ghedewwa taghna, *
naqduh bla biza’
tul hajjitna kollha, *
bil-gustizzja u 1-qdusija quddiemu.
U inti, tfajjel, tissejjah profeta ta’ 1-Gholi; *
ghax tmur gabel il-Mulej biex thejjilu trigatu,
biex tgharraf lill-poplu tieghu bis-salvazzjoni, *
bil-mahfra ta’ dnubiethom,
hierga mill-qalb hanina ta’ Alla taghna, *
li jibaghtilna mill-gholi z-zjara tax-Xemx tielgha,
ha jdawwal lil dawk li jinsabu
fid-dlamijiet u d-dell tal-mewt, *
ha jmexxi l-passi taghna fit-triq tas-sliem.
Glorja lill-Missier, u lill-1ben, *
u lill-Ispirtu s-Santu,
Kif kien mill-bidu, issa u dejjem, *
u jibga’ ghal dejjem ta’ dejjem. Ammen.

Ant. tal-kantiku ta’ Zakkarija:
Minn gos-shaba nstema’ lehen jghid: Dan hu Ibni 1-ghaziz, 1i fih sibt 1-ghaxqa
tieghi; isimghu lilu.

PRECI

Alla I-Missier qeghdilna fi qlubna tezor kbir, ghax hu idda fina biex naghrfu 1-
glorja tieghu li dehret £ Ibnu. Nitolbuh b’qalbna gawwija u nghidulu:

Agthina, Mulej, li fid-dawl tieghek naraw id-dawl.
Missier hanin, int ittrasfigurajt lil Ibnek 1-ghaziz u wrejtna car lilek innifsek fi
shaba kollha dawl:
- aghmel li I-kelma ta’ Kristu nisimghuha bil-fedelta.
O Alla, inti mlejt il-maghzulin tieghek bil-gid ta’ darek u sqejthom ix-xmara ta’ 1-
hena tieghek:
- aghmel i nfittxu u nsibu 1-ghajn tal-hajja taghna fil-gisem ta’ Kristu.
Int ridt daw| jiddi fid-dlam, u sirt tiddi fi qlubna, biex taghtina d-dawl tat-taghrif
tal-glorja tieghek i tidher fil-wic¢ ta’ Kristu:
- aghtina l-grazzja 1i qatt ma naqilghu ghajnejna minn fuq Ibnek 1-ghaziz.
O Alla, int sejjahtilna b’sejha qaddisa skond il-grazzja li wrejtna permezz tad-
dehra tas-Salvatur taghna Gesu Kristu:
- uri |-hajja ta’ dejjem lill-bnedmin bid-dawl ta’ I-Evangelju.
Missier, int thobbna bi mhabba bla qjies, hekk li nistghu nissejhu wlied Alla, u
tassew ahna:
- aghtina li, meta jidher Kristu, ahna nkunu bhalu.

Missierna
Talba

Alla, fit-Trasfigurazzjoni glorjuza ta’ Ibnek il-wahdieni int sahhaht il-misteri
tal-fidi bix-xhieda ta’ missirijietna, u b’mod ta’ 1-ghageb urejt minn gabel kif ahna
konna se nsiru tassew ulied adottivi tieghek: aghmel li ahna, qaddejja tieghek,
nisimghu lehen Ibnek il-ghaziz biex jisthoqqilna nsiru werrieta mieghu, Ibnek
Gesu Kristu Sidna, li mieghek jghix u jsaltan flimkien ma’ 1-Ispirtu s-Santu, Alla,
ghal dejjem ta’ dejjem. Ammen.

Gheluq

[I-Mulej iberikna, iharisna minn kull deni, u jwassalna ghall-hajja ta’ dejjem.
Ammen.

T-TALB TA’ NOFS IL-JUM

Salmodija tal-gimgha li jmiss ...

V/. O Alla, ejja ehlisni.
R/. Mulej, fittex ghinni.
Glorja. Kif kien mill-bidu. Hallelujah.

Fid-Disgha ta’ filghodu
INNU

Spirtu s-Santu, li int Alla
wiehed mal-Missier u I-lben,

ejja xxerred gewwa fina,
halli bik ilkoll timliena.

Bi kliem fommna, b’qalbna w ruhna,
nerfghu lejk it-tifhir taghna;

int kebbisna b’nar imhabbtek,

u nxerduh fl-ohrajn madwarna.

Kun id-dawl li jtina I-gharfa
tal-Missier u I-Iben tieghu:

zomm gawwija I-fidi taghna

fik, I-Ispirtu li gej minnhom. Ammen.

Ant. Fit-Trasfigurazzjoni Gesu deher fnofs Mosé u Elija biex ikollu I-ligi u I-
profeti xhieda tieghu.

F’Nofsinhar

INNU

Mexxej gawwi, Alla veru,

Inti kollox tgassam sewwa:
jisbah jum, taghnih bid-dija;
f’nofsu zzejnu b’dawl ihaggeg.

[zda itfi 1-ghadab fina,

taffi s-shana ta’ kull deni,
aghti s-sahha ‘1 min hu dghajjef,
gib is-sliem tassew fi qlubna.

Isma’ talbna, Missier twajjeb,

w int, Wahdieni tieghu u dagsu,

li ta’ dejjem hi saltnatkom

ma’ I-Ispirtu Farag taghna. Ammen.

Ant. 11-Mulej Alla, salvatur taghna, dawwal il-hajja u I-immortalita permezz ta’ 1-
Evangelju.

Fit-Tlieta ta’ wara nofsinhar
INNU

Alla, int, li fik innifsek
m’hemmx tibdil lill-hlejjaq triegi:
lil kull siegha tal-gurnata

tqis id-dawl li jkun imissha.

Ibaghtilna lejla tajba,

fejn il-hajja gatt ma tonqos,
imma tersaq lejn il-glorja,

li tkun hlas ta’ mewt qaddisa.

Isma’ talbna, Missier twajjeb,

w int, Wahdieni tieghu u dagsu,

li ta’ dejjem hi saltnatkom

ma’ I-Ispirtu Farag taghna. Ammen.

Ant. Id-dixxipli, kif semghu lehen il-Missier, waqghu wi¢chom fl-art, mimlijin bil-
biza’.

Fid-Disgha ta’ filghodu

Ant. Fit-Trasfigurazzjoni Gesu deher fnofs Mosé u Elija biex ikollu I-ligi u 1-
profeti xhieda tieghu.

LEZZJONI QASIRA Ez 19:8b-9

Mose ressaq kliem il-poplu quddiem il-Mulej. 11-Mulej gal lil Mose. Ara,
jiena gej lejk fi shaba sewda, halli 1-poplu jismaghni nitkellem mieghek u
jemmen fik ukoll ghal dejjem.

V/. Int l-isbah fost ulied il-bnedmin.
R/. Imsawwba |-hlewwa fuq xufftejk.

F’Nofsinhar

Ant. 1I-Mulej Alla, salvatur taghna, dawwal il-hajja u l-immortalita permezz ta’ 1-
Evangelju.

LEZZJONI QASIRA Ez 33:9. 11a
Meta Mos¢ kien jidhol fit-Tinda, kienet tinzel il-kolonna tas-shab u tieqaf
fid-dahla tat-Tinda, u I-Mulej kien ikellem lil Mose. II-Mulej kien jitkellem

ma’ Mos¢ wi¢¢ imb’wic¢, kif wiehed jitkellem ma habibu.

V/. Harsu lejn il-Mulej u jiddi bil-ferh wi¢ckom.
R/. U ma jkollkomx ghax tisthu.

Fit-Tlieta ta’ wara nofsinhar

Ant. Id-dixxipli, kif semghu lehen il-Missier, waqghu wi¢chom fl-art, mimlijin bil-
biza’.

LEZZJONI QASIRA 2 Kor 3:18

Ahna lkoll, li b’wi¢éna mikxuf nirriflettu fugna I-glorja tal-Mulej,

qgeghdin nigu mibdula fl-istess xbieha tieghu bi glorja dejjem akbar, skond ma
jaghtina 1-Mulej, li hu Spirtu.

V/. Mulej, ghandek hemm I-ghajn tal-hajja.
R/. Fid-dawl tieghek naraw id-dawl.

Talba

O Alla, fit-Trasfigurazzjoni glorjuza ta’ Ibnek il-wahdieni int sahhaht il-
misteri tal-fidi bix-xhieda ta’ missirijietna, u b’mod ta’ 1-ghageb urejt minn qabel
kif ahna konna se nsiru tassew ulied adottivi tieghek: aghmel 1i ahna, qaddejja
tieghek, nisimghu lehen Ibnek il-ghaziz biex jisthoqqilna nsiru werrieta mieghu,
Ibnek Gesu Kristu Sidna. Ammen.

Inbierku I-Mulej
R/. Inroddu hajr lil Alla.

L-GHASAR

VI/. O Alla, ejja ehlisni.
R/. Mulej, fittex ghinni.
Glorja. Kif kien mill-bidu. Hallelujah.

INNU

Dawl minn dawl, Feddej tad-dinja,
O Gesu, fit-tjieba tieghek,

ilga’ x-xhieda ta’ fohrija

li mat-talb geghdin noffrulek.

Inti dhert fil-glorja tieghek
lid-dixxipli fuq it-Tabor:
wiccek sar bhax-xemx bid-dija,
bjad u leqq bhas-silg ilbiesek.

Hbiebek godda rawk titkellem

ma’ min qdiek fl-imghoddi w habbrek,
biex f’kull Zmien id-dinja temmnek

u fik tilga’ ‘1 Alla taghha.

Mis-smewwiet instema’ 1-lehen
tal-Missier ixandrek b’Ibnu:
ahna wkoll, fid-dawl tal-fidi,
nistgarruk Sultan tal-hlejjaq.

Int i ghogbok issir bniedem
halli ssalva dak li ntilef,

ghinna nsiru lkoll bil-grazzja
membri shah tal-gisem tieghek.

Infahhruk, Gesu, Bin Alla,

ghaxqa w ghozza ta’ Missierek,

li bl-Ispirtu wriek lid-dinja

bhala d-dija tas-sebh tieghu. Ammen.

SALMODIJA

Ant. 1: Gest ha mieghu lil Pietru u ‘1 Gakbu u ‘1 huh Gwanni wehidhom,
tellaghhom fuq muntanja gholja, u tbiddel quddiemhom.

Salm 109 (110):1-5, 7

Il-kelma tal-Mulej lil Sidi: *
"Oqghod fuq il-lemin tieghi,

sa ma nqieghed 1-ghedewwa tieghek *
mirfes taht riglejk."

Ix-xettru tal-qawwa tieghek
jibghat il-Mulej minn Sijon: *
ahkem f'nofs l-ghedewwa tieghek.
Tieghek is-setgha sa minn twelidek
fuq I-gholjiet imgaddsa, *
sa minn gabel is-sebh bhan-nida jien nissiltek.

Halef i1-Mulej, u ma jisghobx bih: *

"Inti qassis ghal dejjem bhal Melkisedek!"
Sidi fuq il-leminija tieghek, *

jidrob is-slaten f'jum il-qilla tieghu.

Mill-wied jixrob fi trigtu, *
ghalhekk jerfa’ 'l fuq rasu.
Glorja lill-Missier, u lill-1ben, *
u lill-Ispirtu s-Santu.
Kif kien mill-bidu, issa u dejjem, *
u jibqa’ ghal dejjem ta’ dejjem. Ammen.

Ant. 1: Gest ha mieghu lil Pietru u ‘1 Gakbu u ‘1 huh Gwanni wehidhom,
tellaghhom fuq muntanja gholja, u tbiddel quddiemhom.

Ant. 2: Shaba kollha dawl ghattiethom, u minn gos-shaba nstema’ lehen ighid: Dan
hu Ibni |-ghaziz, i fih sibt I-ghaxqa tieghi.

Salm 120 (121)

Nerfa' ghajnejja lejn 1-gholjiet; *
mnejn se tigini l-ghajnuna?

L-ghajnuna tieghi minghand il-Mulej, *
li ghamel is-sema u l-art.

Ma jhalli qatt 1i riglek joghtor; *
ma jonghosx dak li jharsek.

Ara, la jonghos u lanqas jorqod *
dak li jhares lil Izrael.

[1-Mulej hu dak li jharsek; *

il-Mulej hu d-dell tieghek fuq lemintek.
Ma tolgtokx ix-xemx binhar, *

angas il-gamar billejl.

Iharsek il-Mulej minn kull deni; *
hu jharislek hajtek.

[I-Mulej iharsek fil-hrug u d-dhul tieghek, *
minn issa u ghal dejjem.

Glorja.

Ant. 2: Shaba kollha dawl ghattiethom, u minn gos-shaba nstema’ lehen ighid: Dan
hu Ibni I-ghaziz, 1i fih sibt I-ghaxqa tieghi.

Ant. 3: Huma u nizlin minn fuq il-muntanja, Gesu ordnalhom u qalilhom: Tghidu
lil hadd b’din id-dehra sa ma Bin il-bniedem ikun gam mill-imwiet, hallelujah.

Kantiku ara 1Tim 3:16
R/. Fahhru 1-Mulej, intom gnus kollha.

Hu deher fostna bhala bniedem, *
kien iggustifikat mill-Ispirtu.
R/. Fahhru 1-Mulej, intom gnus kollha.

Deher lill-angli, *
ixxandar fost il-gnus.
R/. Fahhru 1-Mulej, intom gnus kollha.

Emmnuh il-bnedmin fid-dinja, *
ittieched fil-glorja tas-sema.
R/. Fahhru 1-Mulej, intom gnus kollha.

Glorja lill-Missier.......

Ant. 3: Huma u nizlin minn fuq il-muntanja, Gest ordnalhom u galilhom: Tghidu
lil hadd b’din id-dehra sa ma Bin il-bniedem ikun gam mill-imwiet, hallelujah.

LEZZJONI QASIRA Rum 8:16-17

L-Ispirtu jixhed ma’ 1-ispirtu taghna li ahna wlied Alla. Imma jekk ahna
wlied, ahna wkoll werrieta: werrieta ta’ Alla, u werrieta flimkien ma’ Kristu;
ghax jekk nagsmu mieghu fit-tbatija, nagsmu mieghu wkoll fil-glorja.

RESPONSORJU QASIR

R/. Kobor u gmiel huma quddiemu. * Hallelujah, hallelujah. Kobor.
V/. Sbuhija u qawwa fis-santwarju tieghu. * Hallelujah, hallelujah. Glorja. Kobor.

Ant. tal-kantiku ta’ Marija:
Id-dixxipli, kif semghu 1-lehen, waqghu wicchom fl-art, mimlijin bil-biza’;
Gesu resaq lejhom, messhom u qalilhom: Qumu, tibzghux, hallelujah.

Ruhi tfahhar il-kobor tal-Mulej, *

u l-ispirtu tieghi jifrah f*Alla s-Salvatur tieghi,
ghax hu xehet ghajnejh

fuq i¢-cokon tal-qaddejja tieghu. *
Iva, minn issa ‘1 quddiem

kull nisel jibda jsejjahli hienja.

Ghax is-Setghani ghamel mieghi hwejjeg kbar; *
gaddis hu l-isem tieghu.

Il-hniena tieghu tinfirex f’kull Zmien *
fuq dawk li jibzghu minnu.

Hu wera |-qawwa ta’ drieghu, *
xerred lil dawk li huma mkabbra fqalbhom.
Nizzel is-setghana minn fuq it-tron taghhom, *
u gholla ¢-ckejknin.
Mela b’kull gid lil min hu bil-guh, *
u l-ghonja baghathom ‘il barra b’xejn.
Ha hsieb Izrael, gaddej tieghu, *
ghax ftakar fil-hniena tieghu
- bhalma wieghed lil missirijietna - *

b’rizq Abraham u nislu ghal dejjem.
Glorja.

Ant. tal-kantiku ta’ Marija:
ld-dixxipli, kif semghu 1-lehen, waqghu wicchom fl-art, mimlijin bil-biza’;
Gesu resaq lejhom, messhom u qalilhom: Qumu, tibzghux, hallelujah.

PRECI

Is-Salvatur taghna ghaggeb lid-dixxipli tieghu xhin tbiddel quddiemhom fuq il-
muntanja. Nitolbuh b’qalbna qawwija u nghidulu:

Mulej Alla, dawwal id-dlamijiet taghna.
Mulej fit-Trasfigurazzjoni tieghek inti wrejt il-qawmien tieghek mill-imwiet lid-
dixxipli sa minn gabel il-passjoni:
- nitolbuk ghall-Knisja mqaddsa tieghek fit-tahbit taghha ghall-htigiet tad-dinja,
biex ir-rebha tieghek tbiddlilhom dejjem f*ferh 1-ghali taghha.
Kristu, int hadt mieghek lil Pietru u ‘1 Gakbu u ‘1 Gwanni wehidhom, u tellajthom
fuq muntanja gholja:
- nitolbuk ghall-Papa u I-isqfijiet, biex jaqdu lill-poplu tieghek fit-tama tal-
gawmien mill-imwiet.
Kristu, int fug il-muntanja mlejt bid-dija ta’ wi¢cek lil Mosé u lil Eljja:
- nitolbuk ghall-Lhud, il-poplu li ksibt ghalik fl-imghoddi, biex jisthoqqlu jasal
ghall-fidwa shiha.
Kristu, int dawwalt id-dinja meta I-glorja tal-Hallieq fegget fuqgek:
- nitolbuk ghall-bnedmin ta’ rieda tajba, biex jimxu fid-dawl tieghek.
Kristu, int ghad tbiddel il-gisem imsejken taghna fis-sura tal-gisem glorjuz tieghek:
- nitolbuk ghal hutna I-mejtin, biex jidhlu fil-glorja ticghek.
Missierna

Talba

Alla, fit-Trasfigurazzjoni glorjuza ta’ Ibnek il-wahdieni int sahhaht il-misteri
tal-fidi bix-xhieda ta’ missirijietna, u b’mod ta’ 1-ghageb urejt minn gabel kif ahna
konna se nsiru tassew ulied adottivi tieghek: aghmel 1i ahna, qaddejja tieghek,
nisimghu lehen Ibnek il-ghaziz biex jisthoqqilna nsiru werrieta mieghu, Ibnek
Gesu Kristu Sidna, 1i mieghek jghix u jsaltan flimkien ma’ I-Ispirtu s-Santu, Alla,
ghal dejjem ta’ dejjem. Ammen.

Gheluq
[I-Mulej iberikna, iharisna minn kull deni, u jwassalna ghall-hajja ta’ dejjem.
Ammen.

